
				এই পাতাটির মুদ্রণ সংশোধন করা প্রয়োজন। 
#శ్రీ গ্রীস দেশের ইতিহাস । ,
ইয়া পড়িলে স্পার্ট নগরীয়েক্স, হিপিয়েসকে এক জনের প্রবঞ্চন বাক্যে পদচ্যুত করা অন্যায় কৰ্ম্ম হইয়াছে, ভাবিয়। র্তাহাকে পুনৰ্ব্বার স্বপদে প্রতিষ্ঠিত করিবার নিমিত্ত উদ্যুক্ত হইল। হিপিয়েসকে স্বপদে প্রতিষ্ঠিত করিবার নিমিত্ত স্পার্ট নগরীয়ের যে চেষ্টা করে, তাহার আরো নিগুঢ় কারণ ছিল । সে কারণ এই ক্লিস্থিনিসের কৃত রাজ্য শাসনপ্রণালী এথেন্থে বদ্ধমুল হওয়াতে তাহার প্রভাবে দিন দিন এথেন্সের প্রতাপ বৰ্দ্ধিত হইতে ছিল । ভদর্শনে স্পার্টনগরীয়দিগের মনে ঈর্ষণ ও শঙ্কার উদয় হয় । অতএব উহার এই বিবেচনা করিল, এই সময়ে হিপিয়েসকে এথেনসের রাজপদে অভিষিক্ত করিতে পারিলে এথেনূসের সৌভা গ্যবৃদ্ধির পথে কণ্টক রোপণ করা হয় । এই ভাবিয়া হিপিয়েসকে পুনৰ্ব্বার স্বপদে প্রতিষ্ঠিত করিবার নিমিত্ত অতিশয় যত্নবান হয়। উহার হিপিয়েসের বিষয়ে হস্তক্ষেপ,করিবার পূৰ্ব্বে আপনারদিগের মিত্রগণের অভিমত জানিবার জন্য এক সভা করিয়া সভা স্থলে আপনারদিগের অভিপ্রেত বিষয়ের প্রস্তাব করিল। করিন্থ দেশের প্রতিনিধি সর্সিক্লিস আপত্তি করিয়া কহিলেন, তোমর। এথেন্স নগরে এক জন দুরাচার অত্যাচারী রাজাকে অভিষিক্ত করিয়৷ তন্ত্রতা লোকদিগের স্বাধীমতা বিলোপিত করিতে উদ্যত হইয়াছ কেন ? অন্য অন্য দেশের প্রতিনিধিগণও সসিক্লিসের বাক্যে প্রোৎসাহিত হইয়া সকলে একবাক্য হইয়া স্পার্ট নগরীয়দিগের মতবিরোধী অভিপ্রায় প্রকাশ করিল। তাহতে স্পার্ট। নগরীয়দিগের অতীষ্ট সিদ্ধির ব্যাঘাতু জন্মিল। হিপিয়েস হতাশ হইয়। অতঃপর পারস্য দেশে ডেরায়সের নিকটে গমন করিলেন এবং পারসরিজ যাহাতে এথেন্সনগরীয়দিগের সহিত যুদ্ধে গ্রন্ধন্ত হন, সাধ্যায়ুসারে সেই চেষ্টা করিতে লাগিলেন।

